
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ      ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ
  <<Հայաստանի Հանրապետության 2014 թվականի պետական բյուջեի մասին>> Հայաստանի Հանրապետության օրենքի 11-րդ հոդվածի 2-րդ կետին համապատասխան՝ Հայաստանի Հանրապետության կառավարությունը                  ո ր ո շ ու մ     է.

     
1.Հայաստանի Հանրապետության  կառավարության 2013 թվականի դեկտեմբերի    19-ի  <<Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին>> N1414-Ն որոշման N 11 հավելվածի N 11.14 աղյուսակի <<ՄԱՍ Գ: Նախարարի պատասխանատվության ներքո  իրականացվող քաղաքականության միջոցառումների և ֆինանսական կառավարման արդյունքների ցուցանիշները>> բաժնի <<1.Քաղաքականության միջոցառումներ>> կետի <<1.1 Ծառայություններ>> աղյուսակը շարադրել նոր խմբագրությամբ՝ համաձայն հավերվածի: 


2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ՎԱՐՉԱՊԵՏ



                                             Հ. ԱԲՐԱՀԱՄՅԱՆ
	ՀԻՄՆԱՎՈՐՈւՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը

	
	
Հայաստանի Հանրապետության պետական բյուջեով նախատեսված է «Հողերի ագրոքիմիական հետազոտության և բերրիության բարձրացման միջոցառումներ» ծրագրի շրրջանակներում 2014 թվականին 170 համայնքներում իրականացնել հողերի ագրոքիմիական հետազոտություններ, որոնց հիման վրա կազմվում են ագրոքիմիական քարտեզներ և տրամադրվում համայնքներին, նախատեսված է նաև «Հայաստանի Հանրապետությունում 2010-2014 թվականների ցորենի սերմնաբուծության և սերմարտադրության զարգացման» ծրագրի (այսուհետ` Ծրագիր) 100 շահառուների մոտ իրականացնել ագրոքիմիական հետազոտություններ, որոնց հիման վրա նրանց տրամադրվում են քաղվածքներ ագրոքիմիական քարտեզներից:

2013 թվականին, 2014 թվականի բյուջետային հայտը ներկայացնելիս հաշվի է առնվել, որ 2013 թվականին ծրագրում ընդգրկվել են 126 շահառու, իսկ 2014 թվականին կանխատեսվում էր ձեռք բերել ավելի քիչ քանակի՝ ՀՀ պետական բյուջեով նախատեսվել է ագրոքիմիական հետազոտություններ կատարել 100 շահառուների մոտ: 2014 թվականին Ծրագրի շրջանակներում` հիմք ընդունելով Հայաստանի Հանրապետության մարզպետարաններից ներկայացված նախնական ցանկ-հայտերը` նախատեսվածից պակաս են ձեռք բերվել աշնանացան ցորենի էլիտային վերարտադրության սերմացուները և Ծրագրի շահառուների թիվը նվազել է 72:

Նախագծով առաջարկվում է Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշմամբ հաստատված ոչ ֆինանսական ցուցանիշներում կատարել համապատասխան փոփոխություն` համայնքների թիվը դարձնելով 172, իսկ շահառուներինը` 72:

	2.
	Ընթացիկ իրավիճակը և խնդիրներ

	
	2013 թվականին, 2014 թվականի բյուջետային հայտը ներկայացնելիս հաշվի է առնվել, որ 2013 թվականին ծրագրում ընդգրկվել են 126 շահառու, իսկ 2014 թվականին կանխատեսվում էր ձեռք բերել ավելի քիչ քանակի՝ ՀՀ պետական բյուջեով նախատեսվել է ագրոքիմիական հետազոտություններ կատարել 100 շահառուների մոտ: 2014 թվականին Ծրագրի շրջանակներում` հիմք ընդունելով Հայաստանի Հանրապետության մարզպետարաններից ներկայացված նախնական ցանկ-հայտերը` նախատեսվածից պակաս են ձեռք բերվել աշնանացան ցորենի էլիտային վերարտադրության սերմացուները և Ծրագրի շահառուների թիվը նվազել է 72:

	3.
	Տվյալ բնագավառում իրականացվող քաղաքականությունը

	
	
Իրականացվում է «Հողերի ագրոքիմիական հետազոտության և բերրիության բարձրացման միջոցառումներ» ծրագիրը, որը միտված է հողերի ագրոքիմիական քարտեզագրման միջոցով բերրիության փոփոխությունների բացահայտմանը ու դրա վատթարացման կանխելու ուղղու​թյամբ միջոցառումների ձեռնարկմանը,  ինչպես նաև պարարտանյութերի որակի  փորձա​քննության միջոցով հողի բերրիության ապահովմանը:

	4.
	Կարգավորման նպատակը և բնույթը

	
	
Հայաստանի Հանրապետության պետական բյուջեով նախատեսված ոչ ֆինանսական ցուցանիշների ճշգրտում:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարություն:

«Ագրոքիմիական ծառայություն» ՊՈԱԿ

	6.
	Ակնկալվող արդյունքը

	
	
Հայաստանի Հանրապետության պետական բյուջեով նախատեսված ոչ ֆինանսական ցուցանիշների ճշգրտում:

	7.
	Այլ տեղեկություններ

	
	

	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորություններ չկան:

	7.
	Այլ տեղեկություններ

	
	

	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	
Նախագծի մասին հանրությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	
Նախագծման աշխատանքներին հասարակությունը մասնակցություն չի ունեցել:

	7.
	Այլ տեղեկություններ

	
	


ՏԵՂԵԿԱՆՔ
<< Հայաստանի Հանրապետության   կառավարության 2013 թվականի դեկտեմբերի 19-ի N 1414-Ն  որոշման մեջ փոփոխություն կատարելու   մասին>>  ՀՀ կառավարության որոշման նախագծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
<<Հայաստանի Հանրապետության   կառավարության 2013 թվականի դեկտեմբերի 19-ի N 1414-Ն  որոշման մեջ փոփոխություն կատարելու   մասին>> ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:








